
 Социалдык саясат боюнча комитетинин 2024-жылдын 
18-ноябрындагы (№6-11445/24, 26.112024 г.)  корутундусуна 

КОШУМЧА  КОРУТУНДУСУ 

Кыргыз Республикасынын Жогорку Кенешинин Социалдык саясат  боюнча комитети Кыргыз Республикасынын Министрлер Кабинетинин Төрагасы А.У. Жапаров тарабынан демилгеленген (кир. № 6-4259/24, 07.05.2024-ж.) Кыргыз Республикасынын Эмгек кодексинин долбоорун (мындан ары - Кодекстин долбоору)  карап чыгып, төмөнкүлөрдү белгилейт. 

Кодекстин долбоорунун концепциясы маалымкат-негиздемесине ылайык Кыргыз Республикасынын жаңы Эмгек кодексин колдонууга киргизүү аркылуу кызматкерлердин жана иш берүүчүлөрдүн кызыкчылыктарынын тең салмактуулугуна жетишүүгө багытталган.
Кодекстин долбоору 2024-жылдын 18-ноярында Комитет тарабынан каралган жана  Жогорку Кеңештин кароосуна аны экинчи  жана үчүнчү  окууда кабыл алуу сунушу менен киргизилген. 
2024-жылдын 27-ноябрындагы Жогорку Кеңештин жыйналышында  Жогорку Кеңештин депутаты Б.З.Түлөбаев “Кыргыз Республикасынын Жогорку Кеңешинин Регламенти жөнүндө” Кыргыз Республикасынын Мыйзамынын 55-беренесине таянып, Эмгек кодексинин долбооруна сунушун  берген  жана  төрагалык кылуучудан  долбоорду  Комитетке кайра иштеп чыгуу үчүн кайтарууну суранган (кир.№6-11475/24, 27.11.24-ж.). Депутаттар Эмгек кодексинин долбоорун Комитетке кайтаруу боюнча сунушту  колдоого алышкан. 

1. Депутат Б.З. Түлөбаевдин сунушу (кир.№6-11628/24, 04.12.24-ж.): 
1. 120-берененин 1-пункту 1-подпункт менен толукталсын жана төмөнкүдөй редакцияда баяндалсын:
“1. Бийик тоолуу райондордо жана алыскы жана жетүүгө кыйын зоналарда иштеген адамдар үчүн мамлекеттик кепилдиктер жана компенсациялар ушул Кодекс, башка мыйзамдарда жана ченемдик укуктук актыларда минималдуу чеги болуп 1800 метр болуп белгиленсин.
2. 120-берененин 5-пунктунун 1-подпунктунда “2000 метрден” деген сөздөр “1800 метрден” деген сөздөр менен алмаштырылсын жана төмөнкүдөй редакцияда баяндалсын:
“1) деңиз деңгээлинен: 1800 метрден 3000 метрге чейинки бийиктикте иштегенде – 12 календардык күн; 3001 метрден 4000 метрге чейинки бийиктикте иштегенде – 24 календардык күн; 4001 метр жана андан жогору бийиктикте иштегенде – 36 календардык күн;”.
Жогоруда көрсөтүлгөн депутат Б.З.Түлөбаевдин сунуштарына  Жогорку Кеңештин Аппаратынын Экспертизаларды жүргүзүү бɵлүмүнүн (кир.№6-11698/24, 04.12.24-ж.) корутундусу берилген, анда Кыргыз Республикасынын  Бюджеттик кодексинин 5-беренесинин 2-бөлүгүндө көрсөтүлгөн “Мамлекеттин каржылык милдеттенмелерин өзгөртүү жөнүндө; республикалык бюджеттен каржылануучу бюджет чыгашаларын көбөйтүү жөнүндө, же болбосо анын ресурстарын кыскартууну караган мыйзамдардын долбоорлору Министрлер Кабинетинин макулдугу менен гана кабыл алынат” деген ченемге  Комитеттин көңүлүн бурууну  сунуштаган. 
	“Кыргыз Республикасынын Жогорку Кеңешинин Регламенти жөнүндө” Кыргыз Республикасынын Мыйзамынын 53-беренесинин 5-бөлүгүнө  ылайык,  Комитет аталган сунушту Кыргыз Республикасынын Министрлер Кабинетине  расмий корутунду алуу үчүн  жөнөткөн (№ 6-10762, 29.11.2024-ж.). 
Кыргыз Республикасынын Министрлер Кабинетинин Төрагасынын  орун басары  Э.Ж.Байсаловдун колу менен (№ 18-11126, 06.12.2024-ж.) жогоруда аталган сунуштарды  кабыл алуу максатка ылайыксыз экендиги тууралуу  каты  Комитетке  келген. 
	Комитет депутат Б.З.Түлөбаевдин сунушун түзөтүүлөрдү эске алуу менен кабыл алат:
120-берененин 2-пункту төмөнкүдөй редакцияда баяндалсын:
«Деңиз деңгээлинен бийиктиги 1800 метр жана андан бийик тоолуу райондордо жана алыскы жана жетүүгө кыйын зоналарда жайгашкан ишканалардын, мекемелердин, уюмдардын кызматкерлерине эмгек акы төлөө эмгек акыга райондук коэффициенттерди жана кызматтык маяналарга пайыздык үстөктөрдү колдонуу менен жүзөгө ашырылат. Эмгек акыга райондук коэффициенттин өлчөмү Кыргыз Республикасынын Министрлер Кабинети тарабынан белгиленет.». 

	2. Депутат Э.К. Абакировдун сунушу (№01-5-9154/Сл, 03.12.2024-ж.):
	1. 20-берененин 1-бөлүгү төмөнкү редакцияда баяндалсын:
“1. Эмгек келишими жазуу жүзүндө же электрондук формада, эки нускада түзүлөт жана ага тараптар жеке колун же электрондук санариптик колун коёт. Бир нускасы кызматкерге берилет, экинчиси иш берүүчүдө сакталат.”
Комитет депутат Э.К Абакировдун сунушун редакциялык мүнөздөгү өзгөртүүлөрдү жана аталган беренени дал келтирүүнү (кайталоону алып салуу) эске алуу менен кабыл алат.

2. 25-берененин 1-бөлүгү төмөнкү редакцияда баяндалсын: 
“ 1. Эмгек келишимин түзүүдө ишке орношуп жаткан адам иш берүүчүгө төмөнкүлөрдү берет: паспортун же инсандыгын күбөлөндүрүүчү башка документин; эмгек китепчесин; жеке идентификациялык номерин; аскердик каттоо документтерин (аскерге милдеттүүлөр жана аскердик кызматка чакырылууга тийиш болгон адамдар үчүн), мындай документтерди талап кылган ишке орношуп жатса, ал эми атайын билимди (даярдыкты) талап кылган ишке кызматкер билими (адистиги, квалификациясы) жөнүндө документин; 18 жашка чейинки курактагы адамдарды тарбиялоо, окутуу жана тейлөө менен байланышкан иш жүргүзүү үчүн соттуулугунун жоктугу жөнүндө маалымкатты берет.”
Комитет депутат Э.К Абакировдун сунушун кабыл алат.

3. 43-берененин 1-бөлүгүндөгү “2 жума (14 календардык күн)” деген сөздөр “4 жума (28 календардык күн)” деген сөздөргө алмаштырылсын. 
Комитет депутат Э. Абакировдун сунушун кабыл алат.

4. 44-берененин 1-бөлүгүнүн 1-пункту төмөнкү редакцияда баяндалсын:
“1) уюм (юридикалык жак) же филиалдары (өкүлчүлүктөрү) жоюлганда, иш берүүчү (жеке жак) ишин токтоткондо;” 
5. 44-берененин 1-бөлүгүнүн 6-пунктунун а-подпункту төмөнкүдөй редакцияда баяндалсын:
“а) ишке келбесе (иште жүйөлүү себептерсиз жумуш күнү ичинде катары менен 3 сааттан ашуун жок болуу) аралыктан же комбинацияланган аралыктан иштеген жактрды кошпогондо;”.
Комитет депутат Э. Абакировдун сунушун жарым жартылай кабыл алат.
Негиздеме: Бул ченем 17-беренеге карама-каршы келет, анда аралыктан иштөөдө жумуш орду көрсөтүлбөйт деп белгиленген. Мында аралыктан иштөөнү аткарган кызматкердин иш берүүчү менен өз ара аракеттенүүсүнүн ыкмалары жана мезгилдүүлүгү эмгек келишиминде аныктала тургандыгын белгилей кетүү зарыл.

6. 64-берененин 1-бөлүгү төмөнкү редакцияда баяндалсын: 
“ 1. Кызматкерге күндөлүк иш (смена) ичинде эс алуу жана тамактануу үчүн узактыгы 1 сааттан кем эмес жана жалпысынан 2 сааттан ашпаган тыныгуу берилүүгө тийиш, ал жумуш убактысына киргизилбейт.”.
Комитет депутат Э. Абакировдун сунушун четке кагат.
Негиздеме: бул ченем өндүрүштүн өндүрүүмдүлүгүнө таасирин тийгизет. Мында белгилей кетчү нерсе, Эмгек кодексинин долбоорунда эс алуунун башка түрлөрү каралган (бала багуу боюнча өргүү, кезмет аралык эс алуу, жылдын суук мезгилинде ачык жерде же жабык жылытылбаган жайларда иштеген кызматкерлерге, ошондой эле жүктөө-түшүрүү жумуштарында иштеген жүк түшүрүүчүлөргө жана башка кызматкерлерге мыйзамдарда жана жамааттык келишимде каралган учурларда жылынуу жана эс алуу үчүн атайын тыныгуулар берилет, ал жумуш убактысына киргизилет).

Депутат Э.К. Абакировдун түзөтүүлөрүнө Жогорку Кеңештин Аппаратынын Экспертизаларды жүргүзүү бɵлүмүнүн (кир.№01-5-9154/Сл, 03.12.2024-ж.) корутундусу берилген, алардын сунуштамалары Комитет тарабынан эске алынган. 

3. Депутат А.А. Айдарованын сунушу (№ 9515/Сл, 11.12.2024-ж.,        № 9447/ Сл):
	1. 24-беренеге 10-пункттагы төмөнкүдөй толуктоо киргизүү сунушталат:
“Сыноонун канааттандырарлык эмес жыйынтыгында иш берүүчү сыноо мөөнөтү аяктаганга чейин 3 жумушчу күндөн кечиктирбестен кызматкерди жазуу жүзүндө эскертип, аны менен эмгек келишимин бузууга укуктуу. Мындай жагдайда ишке орношуп жаткан адам Кыргыз Республикасынын мыйзамдарында белгиленген тартипте жана мөөнөттө сыноонун канааттандырарлык эмес жыйынтыгында иш берүүчүнүн жазуу жүзүндөгү эскертүүсүнө жана ага негиз болгон себептерге байланыштуу эмгекти коргоо чөйрөсүндө көзөмөлдөө жана контролдоо боюнча ыйгарым укуктуу мамлекеттик органга арызданууга же/жана сотко даттанууга укуктуу.”
Комитет депутат А. Айдарованын сунушун четке кагат.
Негиздеме: Сыноо мөөнөтү бул иш берүүчү кызматкердин ишке сапатын жана профессионалдыгын баалоочу убакыт. Кызматкер өзү бул жумуш ылайыктуу же ылайыктуу эместигин түшүнөт. Эгерде кызматкер бошотуунун себептери менен макул болбосо ал сотко кайрылууга укугу бар. Ошентип, Эмгек кодексинин долбоорунун 9-беренесине ылайык эмгек чөйрөсүндө басмырлоого дуушар болдум деп эсептеген адамдар бузулган укуктарын калыбына келтирүү, материалдык зыяндын ордун толтуруу жана моралдык зыянды компенсациялоо жөнүндө тиешелүү арыз менен сотко кайрылууга укуктуу.

2. Кыргыз Республикасынын Эмгек кодексинин долбоорунун 25-беренесинин 1- пунктунун акыркы абзацында: “18 жаш курагына чейинки адамдарды тарбиялоо, окутуу жана тейлөө менен байланышкан иш жүргүзүү үчүн соттуулугунун жоктугу жөнүндө маалымкатты берет” деп ишке орношуп жаткан адамга милдеттендирилген бөлүктү алып салып, аталган абзацты төмөнкүчө баяндоону сунуштаймын: “18 жаш курагына чейинки адамдарды тарбиялоо, окутуу жана тейлөө менен байланышкан иш жүргүзүү үчүн соттуулугунун жоктугу жөнүндө маалымкатты алуу жагы иш берүүчүгө милдеттендирилет.”
Комитет депутат А. Айдарованын сунушун четке кагат.
Негиздеме: Эмгек кодекси кызматкер менен иш берүүчүнүн ортосунда салмактуулулукту камтышы керек. Соттуулугунун жоктугу жөнүндө маалымкатты алыш үчүн төлөм жүргүзүш керек.  Бул ченем иш берүүчүлөргө чоң жүк болуп жүктөлөт. Кызматкер менен иш берүүчүнүн салмактуулугун сактоо максатында, ошондой эле иш берүүчүлөрдүн кызыкчылыгын коргоо максатында бул ченемди киргизүү максатка ылайыксыз.

4. Депутат Г.А. Кожокулованын сунушу (№ 9553/Сл. от 11.12.2024г.):

1) 25-берененин экинчи бөлүгү төмөнкүдөй редакцияда баяндалсын:
“2. Ишке орношуп жаткан адамдарга эмгек китепчесин сөзсүз түрдө иш берүүчү тариздейт.”.

Комитет депутат Г.А. Кожокулованын сунушун эске алат.

2) 26-берененин жетинчи бөлүгү төмөнкүдөй редакцияда баяндалсын:
“7. Эмгек китепчеси кагаз жана/же электрондук форматта иш берүүчү жана кызматкердин макулдашуусу боюнча жүргүзүлөт.”.

Комитет депутат Г.А. Кожокулованын сунушун редакциялык мүнөздөгү оңдоолор менен кабыл алат.

3) 29-беренеде берененин аталышында жана түзүмүндө “мамлекеттик” жана “мамлекеттик” деген сөздөр “же муниципалдык” жана “же муниципалдык” деген сөздөр менен алмаштырылсын.

Комитет депутат Г.А. Кожокулованын сунушун эске алат.

4) 37-беренеде:
1) биринчи бөлүктө:
а) биринчи пункта “талабы боюнча” деген сөздөр “кат жүзүндөгү жүйөлөнгөн жана негизделген талабы боюнча” деген сөздөргө алмаштырылсын;
б) 8 пункта “Кыргыз Республикасынын” деген сөздөрдөн кийин “жана сот тарабынан белгиленген иш берүүчүгө мүлктүк же мүлктүк эмес зыян келтирген кесепеттерге алып келген;” деген сөздөр менен толукталсын;
в) кийинки мазмундагы 9 пункт менен толукталсын:
“9) кызматтык териштирүүнүн жыйынтыгы боюнча.”
2) үчүнчү бөлүк төмөнкүдөй редакцияда баяндалсын:
“3. Четтетилген учурда кызматкер сотко кайрылууга укуктуу. Эмгек акы кызматкерге мурдагы өлчөмдө иш берүүчү тарабынан сотто далилденген эреже бузуулар аныкталганга чейин эсептелет. Кызматкердин аракеттеринде же аракетсиздигинде сот тарабынан тартип бузуулар белгиленген учурда иш берүүчү кызматкерге соттук териштирүүнүн убагында эсептелген эмгек акыны өндүрүп алуу жөнүндө сотко кайрылууга укуктуу.”.

Комитет депутат Г.А. Кожокулованын сунушун кабыл алат.

5) 39-беренени төмөнкүдөй мазмундагы үчүнчү бөлүк менен толукталсын:
“3. Уюмдун же анын бөлүмүнүн кызматкерлеринин 1 жылдын ичинде массалык бошотууга жол берилген же жапырт бошотууга жол бербөө боюнча чаралар көрүлбөгөн учурда, иштин мүнөзүнө карабастан кызматкерлердин макулдугу же макул эместиги боюнча иш берүүчү мыйзамдарга ылайык жоопкерчилик тартат же бөлүмдүн жетекчилигине карата чараларды колдонот.”.

Комитет депутат Г.А. Кожокулованын сунушун кабыл алат.

6) 40-беренени үчүнчү бөлүгү төмөнкүдөй редакцияда баяндалсын:
“3. Бошотулган күн бошотуу жөнүндө буйрук менен бекилет.”.

Комитет депутат Г.А. Кожокулованын сунушун редакциялык мүнөздөгү өзгөртүүлөр менен кабыл алат.

7) 44-беренеде:
а) 14 абзац төмөнкүдөй редакцияда баяндалсын:
“Кызматкерлердин айрым категорияларына карата ченемдик укуктук актылар же устав, башка локалдык ченемдик актылар менен эмгек макулдашууларынын башка шарттары каралышы мүмкүн;”;
б) 7 пункта “күнөлүү” деген сөздөн кийин “сот аныктаган,” деген сөздөр менен алмаштырылсын.

Комитет депутат Г.А. Кожокулованын сунушун кабыл алат.

8) 68-берененин төртүнчү бөлүгүнүн 3 пунктунда “токой өндүрүш жана токой чарба ишканаларынын” деген сөздөр “Кыргыз Республикасынын Министрлер Кабинети бекиткен айрым категориядагы” деген сөздөргө алмаштырылсын.

Комитет депутат Г.А. Кожокулованын сунушун кабыл алат.

9) 70-берененин экинчи бөлүгүндө “алты күндүк жумуш жумасы” деген сөздөр алынып салынсын.

Комитет депутат Г.А. Кожокулованын сунушун кабыл алат.

10) 77-берененин экинчи бөлүгүнүн 2 пунктунда “14” деген цифра “30” деген цифрага алмаштырылсын.

Комитет депутат Г.А. Кожокулованын сунушун кабыл алат.

11) 78-берененин биринчи бөлүгүнүн 2 пункту төмөнкүдөй редакцияда жазылсын:
“кызматкерлерге – Улуу Ата Мекендик согуштун жана ооруктун катышуучуларына, ошондой эле аларга теңештирилген адамдарга;”.

Комитет депутат Г.А. Кожокулованын сунушун кабыл алат.

12) 82-берененин экинчи бөлүгүндө “10” деген цифрасы “60 чейин” деген цифрага алмаштырылсын.

Комитет депутат Г.А. Кожокулованын сунушун четке кагат.
Негиз: Бул ченем КР Билим жана илим министрлиги менен макулдашууну талап кылыт. Мындан тышкары 10 календарнык күндөн 60 календардык күнгө көбөйтүү негизделген болушу керек.

13) 106-берененин үчүнчү бөлүгүндө “кызматкердин” деген сөздөн кийин “күнөөсү же сот тарабынан белгиленген күнөөсү моюнга алынган учурда” деген сөздөр менен толукталсын.

Комитет депутат Г.А. Кожокулованын сунушун кабыл алат.

14) 155-беренеде төмөнкүдөй мазмундагы экинчи абзац каралсын:
“Бош орунга тандоо жарыяланганда ден соолугунун мүмкүнчүлүктөрү чектелүү адамдардын ичинен талапкерлер жок болгон учурда, иш берүүчү аны кийинки талапкерге берүүгө укуктуу, бул ушул Кодекстин ченемдерин бузуу болуп саналбайт.”.

Комитет депутат Г.А. Кожокулованын сунушун кабыл алат.

15) 179-беренеде “өзгөртүү жөнүндө” деген сөздөр “пландаштырылган өзгөртүүлөр жөнүндө” деген сөздөргө алмаштырылсын.
Комитет депутат Г.А. Кожокулованын сунушун кабыл алат.

16) 209-берененин экинчи бөлүгүндө биринчи сүйлөм алып салынсын.
Комитет депутат Г.А. Кожокулованын сунушун кабыл алат.

17) 210-берене төмөнкүдөй редакцияда баяндалсын:
“210-берене. Кызматкердин ден соолугуна келтирилген зыян үчүн иш берүүчүнүн жоопкерчилиги

1. Иш берүүчү кызматкерлерге алардын кызматтык милдеттерин аткаруу менен байланышкан жана иш берүүчүнүн аймагында да, анын чегинен сырткары да, ошондой эле кызматкердин иштеген жерине келе жатканда же жумуштан кетип бара жатканда иш берүүчү тарабынан берилген транспортто ден соолугунун мүмкүнчүлүктөрү чектелүү адам болуу, кесиптик ооруга чалдыгуу же ден соолугуна келтирилген башка зыян (мындан ары - эмгектик мертинүү) үчүн жоопкерчилик тартат.
2. Эгерде зыян ал жеткис болтурбай калууга болбой турган күчтөн же жабырлануучунун карасанатайлыгынын кесепетинен келип чыккандыгын далилдей албаса, иш берүүчү кызматкердин өтө кооптуу эмгек милдетин аткарууда ден соолугуна келтирилген зыяндын ордун, толук көлөмдө калыбына келтирүүгө милдеттүү. 
3. Эгерде эмгектик мертинүү иш берүүчүнүн күнөөсү боюнча гана  эмес, жабырлануучунун этиятсыздыгынын кесепетинен улам келип чыкса, анда аралаш жоопкерчилик колдонулат. Мындай  учурда ордун толтуруунун өлчөмү жабырлануучунун күнөөсүнүн даражасына жараша азайтылат. Жабырлануучунун күнөөсүнүн даражасы комиссия тарабынан пайыз менен аныкталат.
4. Жабырлануучунун этиятсыздыгынын кесепетинен жана иш берүүчүнүн күнөөсү жок болгон учурда, анын жоопкерчилиги күнөөнүн бар экендигине карабастан келип чыккан учурларда (ушул беренени экинчи бөлүгү), зыяндын ордун толтуруунун өлчөмү тиешелүү комиссия тарабынан аныкталат. Мында зыяндын ордун толтуруудан толук баш тартууга жол берилбейт.
5. Башка жактардын (жеке жана юридикалык) күнөөсү боюнча кызматкердин өз эмгек милдеттерин аткарууда  ден соолугуна келтирилген зыяндын орду иш берүүчү тарабынан мыйзамдарда каралган тартипте күнөөлүү жакка карата кийинки регресс менен толтурулат.”.

Комитет депутат Г.А. Кожокулованын сунушун кабыл алат.

18) 211-берененин экинчи бөлүгү төмөнкүдөй редакцияда баяндалсын:
“Талаш-тартыш пайда болгон же иш берүүчү кызматкерге зыяндын ордун толтурууну төлөөдөн баш тарткан учурда маселе сотко чейинки тартипте чечилет. Макулдук болбогон учурда маселе сот тартибинде чечилет.”.

Комитет депутат Г.А. Кожокулованын сунушун кабыл алат.

19) 219-берененин экинчи бөлүгү төмөнкүдөй редакцияда баяндалсын:
“Бир жолку жөлөкпулдун өлчөмү эмгекке жарамдуулукту жана майыптылуулукту эске алуу менен Министрлер Кабинети бекиткен тартипте дайындалышы керек.”. 

Комитет депутат Г.А. Кожокулованын сунушун четке кагат.
Негиз: Берененин ченеми кызматкерлердин кызыкчылыгын коргоо жана аталган төлөмдү  баардыгына бирдей өлчөмдө дайындоо максатында жазылган.

20) 248-берене алып салынсын, себеби эмгекке коргоо жана соттук тартипте даттанууга конституциялык укугу бузулууда.

Комитет депутат Г.А. Кожокулованын сунушун четке кагат.
Негиз: Саясий мамлекеттик кызмат орундарын, атайын мамлекеттик кызмат орундарын жана саясий муниципалдык кызмат орундарын ээлеген адамдардын, ошондой эле Кыргыз Республикасынын Президенти, Кыргыз Республикасынын Жогорку Кеңеши, Кыргыз Республикасынын Министрлер Кабинетинин Төрагасы – Кыргыз Республикасынын Президентинин Администрациясынын Жетекчиси тарабынан кызмат ордуна шайлануучу, дайындалуучу же бекитилүүчү адамдардын иштен бошотуу ыкчам чечүүнү талап кылат. Ошентип, бул берене сунушталган редакцияда баяндалды. Колдонуудагы Эмгек кодексинде бул ченем отурат.

21) 52-берененин биринчи бөлүгү төмөнкүдөй редакцияда баяндалсын:
“52-берене. Толук эмес иш убактысы

1. Кызматкер менен жана иш берүүчүнүн ортосундагы макулдашуу боюнча ишке кабыл алууда, ошондой эле андан кийин да толук эмес жумуш күнү же толук эмес иш жумасы белгилениши мүмкүн. Иш берүүчү кош бойлуу аялдын, 14 жашка чейинки курактагы баласы, 18 жашка чейинки ден соолугунун мүмкүнчүлүктөрү чектелүү баласы бар ата-энелердин (камкорчу, көзөмөлчү) биринин, ошондой эле медициналык корутундуга ылайык оорулуу үй-бүлө мүчөсүн баккан адамдын кат жүзүндөгү арызы боюнча толук эмес жумуш күнүн же толук эмес иш жумасын Кыргыз Республикасынын Министрлер Кабинети тарабынан аныкталуучу тартипте белгилөөгө милдеттүү.”

Комитет депутат Г.А. Кожокулованын сунушун кабыл алат.

5. Депутат А. Исатбек кызынын сунушу (№ 9655/Сл. от 13.12.2024г.):
ЭАЭУ 190 Конвенциясына ылайык келтирүү үчүн 9-беренеде акыркы бөлүгүндө “эмгек чөйрөсүндө” деген сөздөрдөн кийин “анын ичинде зордук зомблук, ыдык көрсөтүү, куугунтук” деген сөздөр менен толукталсын.
Комитет депутат А. Исатбек кызынын сунушун кабыл алат.

6. Депутат М.А. Маматалиевдин сунушу (№ 9619/Сл. от 12.12.2024г.):

Кыргыз Республикасынын Эмгек кодексинин долбоору 54-1-беренеси менен төмөнкүдөй редакцияда толукталсын:
“54-1-берене. Кызматкердин жумуш убактысынын бир бөлүгүн жүйөлүү себептер менен өздүк иштерди чечүү үчүн пайдалануу мүмкүнчүлүгү. Жетекчи менен макулдашуу боюнча кызматкер жүйөлүү себептер боюнча жекече иштерди чечүү үчүн бир саатка чейинки жумуш убактысын андан ары мындай муктаждыктар үчүн пайдаланылган жумуш убактысын жуманын жумуш күнүнүн башка жумуш убактысында же дем алыш күнү, же болбосо жумуш эмес майрам күнү эмгек келишиминде белгиленген жумуш убактысынын нормаларын сактоо менен кошумча акы төлөбөстөн пайдаланууга укуктуу.”.
Комитет депутат М.А. Маматалиевдин сунушун түзөтүүлөрдү  эске алуу менен  колдоого алат:
86-берененин 1-бөлүгүндөгү “эжежелери” деген сөздөн кийин “же жамааттык келишим” деген сөздөр менен толукталсын .
Негиздеме: Эмгек кодексинин долбоорунда 86-берене ички эмгек тартибинин эрежелеринин маселелерин жөнгө салат. Уюмдун ички эмгек тартибинин эрежелери-кызматкерлерди кабыл алуунун жана бошотуунун тартибин, эмгек келишиминин тараптарынын негизги укуктарын, милдеттерин жана жоопкерчиликтерин, уюмдун иш режимин, эс алуу убактысын, кызматкерлерге карата колдонулуучу сыйлоо жана жазалоо чараларын жана уюмдагы эмгек мамилелерин жөнгө салуунун башка маселелерин жөнгө салуучу уюмдун ченемдик актысы. Ушуга байланыштуу сунушталган ченем жогоруда көрсөтүлгөн берене менен жөнгө салынууга тийиш экендигин белгилей кетүү зарыл.

[bookmark: _Hlk183362426]Кодекстин долбоорун  экинчи окууга даярдоонун жүрүшүндө Комитетке Жогорку Кеңештин депутаттык топтордун жана парламенттик фракциялардын Кодекстин долбоорун бир эле учурда экинчи жана үчүнчү окууда кабыл алуу жөнүндө чечимдерин жөнөтүшкөн (тиркелет). 

Жогоруда баяндалгандардын негизинде Кыргыз Республикасынын Жогорку Кеңешинин Социалдык саясат боюнча комитети тѳмѳнкү корутундуга келди:

	I. Кыргыз Республикасынын Эмгек кодексинин долбоору  жактырылсын жана аны экинчи окууда кабыл алуу Кыргыз Республикасынын Жогорку Кеңешине Комитеттин сунуштарын эске алуу менен сунушталсын (текст тиркелет).

	II. Көпчүлүк фракциялардын, депутаттык топтордун оң корутундусу болгондо Кыргыз Республикасынын Эмгек кодексинин долбоору бир эле мезгилде экинчи жана үчүнчү окууда кабыл алуу Кыргыз Республикасынын Жогорку Кеңешине сунушталсын.

	III. Бул Мыйзам долбоору боюнча Кыргыз Республикасынын Жогорку Кеңешинин Социалдык саясат боюнча  комитетинин тѳрагасы Раимбачаева Винера Калыбековна баяндамачы, Кыргыз Республикасынын Эмгек, социалдык камсыздоо жана миграция министри Сабиров Равшанбек Азатович кош  баяндамачы болуп аныкталсын.

IV. Ушул маселе боюнча Кыргыз Республикасынын Жогорку Кеңешинин жыйналышына чакырылсын:
-Кендирбаева Догдуркүл Шаршеевна - Кыргыз Республикасынын Билим берүү жана илим министри;
-Дүйшеева Жибек Курманбековна - Кыргыз Республикасынын Финансы министринин орун басары; 
-Базарбаев Кудайберген Базарбаевич - Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттигинин директору;
-Джумадилде уулу Мурадил - Кыргыз Республикасынын кесиптик бирликтер федерациясынын төрагасы.




Комитеттин төрагасы 					В. К. Раимбачаева

